ՆԱԽԱԳԻԾ

ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ 
ՕՐԵՆՔ
«ԱՌԵՎՏՐԻ ԵՎ ԾԱՌԱՅՈՒԹՅՈՒՆՆԵՐԻ ՄԱՍԻՆ» ՀԱՅԱԱՏԱՆԻ ՀԱՆՐԱՊԵՏՈՒԹՅԱՆ ՕՐԵՆՔՈՒՄ ՓՈՓՈԽՈՒԹՅՈՒՆՆԵՐ ԵՎ ԼՐԱՑՈՒՄՆԵՐ ԿԱՏԱՐԵԼՈՒ ՄԱՍԻՆ

Հոդված 1. «Առևտրի և ծառայությունների մասին» Հայաստանի Հանրապետության 2004 թվականի նոյեմբերի 24-ի N ՀՕ-134-Ն օրենքի (այսուհետ` Օրենք) 2-րդ հոդվածի՝
1․ «ավտոտրանսպորտային միջոցների շուկա» հասկացությունը շարադրել  հետևյալ խմբագրությամբ․
«ավտոտրանսպորտային միջոցների շուկա՝ սույն օրենքով սահմանված առևտրի իրականացման վայրի կազմակերպման իրականացման իրավունք ձեռք բերած կազմակերպչի կողմից որպես մեկ ամբողջություն տիրապետվող և կառավարվող առևտրի իրականացման վայր, որտեղ իրականացվում է ավտոտրանսպորտային միջոցների առուվաճառքը.»․
2․ «առևտրի իրականացման վայրի կազմակերպիչ» հասկացությունից հանել «սույն օրենքով սահմանված դեպքերում առևտրի իրականացման վայրի կազմակերպման իրականացման իրավունք ձեռք բերած և» բառերը։

Հոդված 2. Օրենքի 3.1-րդ հոդվածը շարադրել հետևյալ խմբագրությամբ․
	«Հոդված 3.1.
	Ավտոտրանսպորտային միջոցների շուկայի կազմակերպման գործունեության իրականացման վերաբերյալ ծանուցումը



[bookmark: _Hlk121382841][bookmark: _Hlk121385042]1․ Ցանկացած անձ, ով ցանկանում է զբաղվել առևտրի իրականացման վայրի կազմակերպման տեսակներից ավտոտրանսպորտային միջոցների շուկայի կազմակերպման գործունեությամբ, պարտավոր է այդ մասին ծանուցել Հայաստանի Հանրապետության կառավարության լիազորած պետական կառավարման մարմնին՝ «Գործունեության ծանուցման մասին» օրենքին համապատասխան:

Հոդված 3. Օրենքի 5-րդ հոդվածի 10-րդ մասը ուժը կորցրած ճանաչել: 

Հոդված 4. Օրենքի 7-րդ հոդվածի  1-ին մասի «ե», «զ» և «է» կետերը և  3-րդ մասը ուժը կորցրած ճանաչել:
Հոդված 5. Օրենքի 17-րդ հոդվածի 1-ին մասից հանել  ««ե», «զ» և «է»» բառերը:
Հոդված 8. Սույն օրենքն ուժի մեջ է մտնում պաշտոնական հրապարակման օրվանից վեց ամիս հետո: 
